PENDAHULUAN

Perubahan berlaku di mana-mana dan pada bila- bila masa sahaja.Begitu juga dalam lapangan pendidikan di negara kita, di mana segala sistem pengajaran dan pembelajaran menjadi semakin maju dan moden. Apa yang berlaku dalam sistem pendidikan yang bertambah baik ini akan memberi kesan yang positif kepada kaedah pengajaran, penyediaan bahan, penerimaan maklumat dan banyak lagi. Penghasilan teknologi dan rekabentuk media dalam sistem pengajaran adalah aset utama yang dapat meningkatkan sistem pengajaran dan pembelajaran dalam dunia yang serba maju dan canggih ini. Dengan cara ini, system pengajaran akan memnjadi bertambah mudah dan menjimatkan masa isi pengajaran.

DEFINISI TEKNOLOGI

Teknologi berasal daripada kata latin ‘texera’ yang bermaksud mendirikan, menganyam atau menenun; Menuryt Heinich et al (1989), pengertian ini tidak semestinya menunjukkan kepada bahan dan perkakasan atau penggunaan mesin yang canggih semata-mata tetapi juga merupakan proses atau idea.

Menurut Maddux et al (1997) pula, ia adalah suatau yang kompleks, penyatuan antara idea, manusia, mesin, system pengurusan dan penguasaan struktur yang meliputi faktor manusia dan bukan manusia, terutama sekali dalam menghadapi masalah dan cara-cara bagaimana menyelesaikannya.

Desberg dan Fisher pula menerangkan teknologi sebagai penggunaan ilmu pengetahuan yang teraturdan sistematik dalam usaha atau kerja-kerja praktikal.

Pada keseluruhannya teknologi membawa maksud proses dan produk yang digunakan untuk membangunkan negara atau membaiki sesuatu system seperti sistem pendidikan.

DEFINISI MEDIA

Media bermaksud suatu kaedah atau perantaraan komunikasi, berhubung antara satu sama lain seperti menggunakan akhbar, berita dan gambar untuk menyebarkan maklumat dan pandangan. 

Media teknologi pula merupakan segala bentuk kaedah dan bahan yang menghubungkan penghantar dan penerima melalui teknologi terkini.

Media terbahagi kepada dua bidang iaitu penghasilan bahan cetak dan bukan cetak. Contoh bahan cetak seperti buku teks, buku rujukan ,akhbar, majalah dan kertas kerja. Bahan bukan cetak pula meliputi perkakasan, perisian dan bahan tiga dimensi.

PENGGUNAAN TEKNOLOGI  DALAM SISTEM PENGAJARAN

Teknologi pendidikan ialah aplikasi prinsip-prinsip saintifik untuk membina dan membentuk sesuatu bahan bagi melaksanakan proses pengajaran dan pembelajaran. Ia melibatkan penggunaan kemahiran dan teknik moden yang meliputi kemudahan belajar, perkaedahan dan penyesuaian bahan dengan persekitaran agar ia menimbulkan rangsangan pembelajaran yang bermakna kepada pelajar.

 Ia dapat diertikan sebagai satu sistem yang meliputi alat dan bahan media, pengetahuan dan kemahiran, teknik dan organisasi yang digunakan secara terancang dan teratur bagi menghasilkan kecekapan di dalam proses pengajaran dan keberkesanan di dalam pembelajaran.

Secara umumnya penggunaan teknologi mempunyai beberapa kebaikan seperti:

(i) memotivasikan pelajar dengan menarik minat menggalakkan penglibatan pelajar di dalam proses pembelajaran

(ii) mengaitkan dengan kehidupan dalam menyelesaikan masalah

(iii) alat sokongan dalam aktiviti pembelajaran dan perkongsian ilmu

(iv) memartabatkan profesion dengan meningkatkan kualiti profesion perguruan.

(v) Mengurangkan kos dan menjimatkan masa.

REKABENTUK MEDIA DALAM SISTEM PENGAJARAN


Penggunaan bahan media dalam pengajaran dan pembelajaran adalah salah satu aspek teknologi dalam pendidikan. Peranan media dalam proses pembelajaran membantu pencapaian objektif secara lebih teratur. Kesesuaian media dengan objektif pengajaran dan kemahiran dipersembahkan melalui media tersebut adalah dua aspek yang sangat penting di dalam proses pengajaran dan pembelajaran yang berkesan. Penghasilan bahan yang tepat dengan kehendak atau situasi pembelajaran akan dapat membantu pencapaian objektif pengajaran.


Dengan pengrtahuan teknologi multimedia dalam pendidikan pula akan membolehkan guru-guru merekacipta, menginovasi atau menghasilkan bahan-bahan media yang sesuai dengan pengajaran dan agar lebih berkesan penggunaannya.

CONTOH-CONTOH TEKNOLOGI DAN REKABENTUK MEDIA DALAM SISTEM PENGAJARAN.
1. Video

Penggunaan video dalam pengajaran dan pembelajaran memberikan banyak manfaat antaranya:

(i) sebagai media bagi menyampaikan segala maklumat ilmu pengetahuan secara menyeluruh dan berkesan.

(ii) Menghidupkan daya imaginasi dan menarik minat pelajar melalui visual, suara, dialog, muzik dan kesan bunyi.

(iii) Boleh menyampaikan perkara-perkara yang sukar hendak disampaikan oleh guru di dalam bilik darajah.

(iv) Membantu dalam latihan pra-perkhidmatan dam perkhidmatan.

(v) Menolong memperkembangkan dan dan meluaskan pengalaman dan pengetahuan pelajar.

(vi) Membantu guru-guru dalam mata pelajaran seperti Matematik, Sains dan lain-lain di luar bandar.

Penggunaan video boleh dipelbagaikan semasa proses pengajaran dan pembelajaran dijalankan. Ia dapat digunakan sebagai permulaan pengajaran satu toik baru, sebagai penutup pengajaran, sebagai bahan pengayaan atau pengukuhan dalam masa pembelajaran, penilaian sebelum dan selepas pembelajaran dan sebagai bahan pembelajaran kendiri selepas atau sebelum sesuatu kelas dijalanakan.


Penggunaan video senang dikendalikan dan ia dapat merangsang deria penglihatan dan pendengaran dengan visual yang bergerak dan berbunyi.Dengan cara ini juga pengalaman  luar dapat dibawa masuk ke dalam kelas.

2. Komputer

Penggunaan komputer adalah menjimatkan masadan senang untuk diuruskan kerana kebanyakan perisian adalah bersifat senang digunakan. Selain itu penggunaan komputer dapat meningkatkan kemahiran pelajar mengaplikasikan komputer dalam kehidupan sebelum memasuki alam pekerjaan.

Komputer mempunyai keupayaan yang tinggi, senang dioperasikan serta lebih cekap. Ia menggabungkan pelbagi media seperti CD-ROM, cakera video, slaid dan filem. Komputer dapat memainkan peranan yang sama atau lebih baik daripad transparensi. Ia juga dapat mengintegrasikan lebih banyak media seperti suara, gambar dan teks dalam aktiviti kelas secara serentak.

Komputer mempunyai banyak kebaikan, antaranya:

(i) digunakan untuk mengira, membuat penyelesaian dan keputusan logic, mengatur semula data dan menyimpan maklumat dengan lebih cekap, sistematik, padat dan tepat sama ada dalam bidang pemprosesan perkataan, angka atau data.

(ii) Ia tidak memrlukan ruanag yang banyak untuk menyimpan maklumat atau data.

(iii) Ia menggabungkan dua bahan Bantu mengajar yang terbaik iaiatu audio dan video.

(iv) Mempunyai internet yang membolehkan pelbagai maklumat diperolehi.

(v) Melalui jaringan pendidikan daripada komputer, sekolah-sekolah di seluruh negara dapat berinteraksi melalui aktiviti terancang dan berorientasikan kemahiran, mencari, menilai dan menggunakan maklumat untuk tujuan pendidikan.

3. Pita slaid

Slaid atau filem slaid ialah sejenis media tanpa gerak yang merupakan sejenis transparensi positif berukuran kecil. Ia dibuat dengan mengambil gambarfoto dengan menggunakan filem untuk slaid atau filem positif.Setiap keeping slaid boleh ditayangkan menggunakan projector slaid utk dipancarkan kepada skrin tayangan. Ia mengandungi slaid dan pita perakam.


Pita slaid pula adalah rakaman yang disinkeroniskan dengan satu siri slaid. Ia dapat menarik menarik minat pelajar daripada pengajaran biasa kerna ia dapat menggamvarkan keadaan sebenar. Isi kandungan persembahannya kemas dan teratur dan  boleh digunakan berulang kali, ditambah dan diubah.

4. Transparensi OHP

Ia adalah kepingan lutsinar yang mempunyai tulisan, lakaran, rajah atau bentu gambar yang dicetak ke atasnya. Kepingan lutsinar biasanya dilengkapkan dengan bingkai dan digunakan bersama dengan  OHP. OHP dapat menayangkan transparensi dalam bilik yang cerah dengan imej yang lebih besar dan jelas.

Antara kebaikannya adalah seperti berikut:

(i) boleh disediakan dalam bentuk warna supaya memberi penegasan dan menarik perhatian.

(ii) Member keselesaan semasa penyampaian terutama jika transparensi itu disediakan awal.

(iii) Boleh digunakan berulang kali dan penyampaian lebih sistematik.

(iv) Transparensi juga bersih berbanding dengan papan kapur dan penyampai boleh berada di hadapan penonton.

5. Filem jalur

Alat ini boleh memberi pandangan yang jelas mengenai sesuatu perkara melalui indera penglihatan dan pendengaran. Sekiranya filem ini digunakan dengan betul alat ini akan  memberi kesan yang baik kepda pengajaran keseluruhannya. Bahan-bahan yang ditayangkan boleh berbentuk cerita, lakonan ataupun dokumentari.

6. Diorama
Diorama adalah satu rekabentuk gabungan bahan-bahan real, patung, model diletakkan dalam satu susunan kedudukan seperti keadaan sebenar

Tetapi dalam skala yang dikecilkan dlm persembahan tiga dimensi. Ia dapat memberikan gambaran lebih jelas dan boleh diperbuat daripada kayu, papan lapis, tanah liat, habuk kayu dan juga bahn-bahan buangan. Di samping dapat mengaitkan konsep-konsep umum dengan gambaran keadaan sebenar dalam skala yang lebih kecil, guru juga boleh menggabungkan satu kefahaman berselerak kepada satu kefahaman menyeluruh kepada pelajar-pelajarnya.

FAEDAH-FAEDAH TEKNOLOGI
1) Boleh menjadikan pendidikan lebih produktif dengan mempercepatkan kadar pengajaran di samping dapat mengurangkan beban guru.

2) Boleh menjadikan pengajaran lebih bersifat ‘individual’ kerana pelbagai teknologi dalam pendidikan yang digunakan dengan berkesan akan membuka lebih banyak peluang bagi guru menggunakan lebih banyak teknik-teknik pengajaran.

3) Menjadikan pengajaran lebih berasaskan kepada hasil-hasil kajian yang saintifik.

4) Boleh menjadikan pengajaran lebih bersemanagt dan bertenaga kerana bentuk-bentuk komunikasi baru telah menambahkan keupayaan manusia.

5) Boleh menjadikan pengajaran itu lebih hampir kepada keadaan sebenar.

6) Boleh menjadikan pendidikan itu lebih seimbang. Keadaan persekitaran sesebuah sekolah dengan yang lain adalah berlainan, maka dengan teknologi pelajar yang kurang daya persekitarannya akan mendapat peluang sama seperti pelajar di sekolah dan kawasan yang lebih maju.

KELEMAHAN DAN KEKURANAN HASIL DARIPADA TEKNOLOGI

Walau macammanapun baik dan bagusnya sesuatu teknologi dan rekabentuk media yang ada sekarang, masih terdapat beberapa kekurangan dan keburukannya yang akan mendatangkan masalah kepada kemajuan.

Contohnya seperti kelemahan  dalam penggunaan komputer. Melalui internet contohnya, masyarakat dapat memperoleh dan menyebar maklumat dengan bebas. Ia telah menimbulkan perdebatandalam pelbagai isu.Internet sering dikaitkan dengan perkara-perkara tdk baik seperti penyebaran unsur lucah, jenayah komputer, penentanagn politik, malah imperialism budaya yang merupakan ancaman terhadap nilai-nilai budaya dan moral dan juaga keselamatan negar. Inilah yang menyebabkan penyalahgunaan komputer di kalangan masyarakat termasuk golongan pelajar kerana sukar untuk di kawal.

KESIMPULAN


Secara keseluruhannya kita telah dapati bahawa, teknologi dan rekabentuk media di dalam sistem pengajaran adalah sangat penting dan perlu lebih-lebih lagi di zaman IT yang serba moden dan canggih ini. Penggunaan teknologi dan media yang menyeluruh dalam sistem pengajaran akan dapat meningkatkan keberkesanan dalam pendidikan dan menambahkan pengetahuan para pelajar. Pe;ajar akan menjadi lebih maju dan ke hadapan serta tidak ketinggalan dalam apa jua terutama dalam memperolehi maklumat dengan cepat. Dengan cara ini, kita akan dapat setanding dengan negara maju yang lain tanpa perlu berasa rendah diri.

